
«ՎԻՃԱԿԱԽԱՂԻ ԿԱՄ ԱՆՄԻՋԱԿԱՆՈՐԵՆ ՏՈՏԱԼԻԶԱՏՈՐԻ ՅՈՒՐԱՔԱՆՉՅՈՒՐ ԿԱԶՄԱԿԵՐՊՉԻ ԲՈՒՔՄԵՅՔԵՐԱԿԱՆ ԳՐԱՍԵՆՅԱԿԻ ԿԱՄ ԱՆՄԻՋԱԿԱՆՈՐԵՆ (ԽԱՂԱՍՐԱՀԻ ՄԻՋՈՑՈՎ) ՏՈՏԱԼԻԶԱՏՈՐԻ ԿԱԶՄԱԿԵՐՊՄԱՆ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ՎԱՅՐԻ ՆԿԱՏՄԱՄԲ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ՉԱՊԱՆԻՇՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄԱՍԻՆ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅԱՆ 
ՎԵՐԱԲԵՐՅԱԼ
	Առարկության, առաջարկության հեղինակը¸ գրության ամսաթիվը և համարը
	Առարկության, առաջարկության բովանդակությունը
	Եզրակացություն  և Կատարված փոփոխությունները

	
Վարչապետի աշխատակազմի իրավաբանական վարչություն 
17.08.2020թ. թիվ 02/16.20/35456-2020
	Նախագծի նախաբանում՝ որպես լիազորող նորմի, հղում է արված «Վիճակախաղերի մասին» օրենքի 5.2-րդ հոդվածի 1-ին մասին, որը դեռևս ուժի մեջ չի մտել, ուստի կառավարությունը, մինչև վերոնշյալ դրույթն ուժի մեջ մտնելը,  ներկայացված նախագիծն ընդունելու լիազորություն չունի:

	  Ընդունվել է ի գիտուոթյուն:
ՀՀ վարչապետի 30 հունվարի 2020 թվականի «Վիճակախաղերի մասին» օրենքում լրացումներ և փոփոխություն կատարելու մասին» Հայաստանի Հանրապետության 2019 թվականի հոկտեմբերի 3-ի ՀՕ-186-Ն օրենքի կիրարկումն ապահովող միջոցառումը հաստատելու մասին» N 98–Ա որոշմամբ (այսուհետ՝ Որոշում) Նախագիծը ՀՀ վարչապետի աշխատակազմ ներկայացնելու համար վերջնաժամկետ  է սահմանվել՝ 2020թ. սեպտեմբերի 3-րդ տասնօրյակ, դա վերաբերում է  «Վիճակախաղերի մասին» օրենքում լրացումներ և փոփոխություն կատարելու մասին» Հայաստանի Հանրապետության 2019 թվականի հոկտեմբերի 3-ի ՀՕ-186-Ն օրենքի (այսուհետ՝ Օրենք) 4-րդ հոդվածով լրացվող 5.2 հոդվածի 1-ին մասով ամրագրված պահանջի կատարմանը, այն է՝ բուքմեյքերական գրասենյակի կամ անմիջականորեն (խաղասրահի միջոցով) տոտալիզատորի կազմակերպման գործունեության իրականացման վայրի նկատմամբ ներկայացվող պահանջները և չափանիշները հաստատելուն: Որոշմամբ հաստատված հավելվածի 5-րդ սյունակում, որպես իրավական հիմք նշված է՝ Օրենքի 5.2 հոդվածի 1-ին մաս:
Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Օրենքի 8-րդ հոդվածը նախատեսում է օրենքն ուժի մեջ մտնելու ավելի ուշ ողջամիտ ժամկետ՝ 2020 թվականի նոյեմբերի 1: 
Նախագծով   նախատեսվում է, որ նշված որոշումը պետք է ուժի մեջ մտնի 2020 թվականի նոյեմբերի 1-ից: Այսինքն Նախագծի ուժի մեջ մտնելու պահին Օրենքի 5.2 հոդվածի 1-ին մասը նույնպես կլինի ուժի մեջ մտած: Հետեևաբար գտնում ենք, որ Վարչապետի աշխատակազմի իրավաբանական վարչության եզրակացությամբ ներկայացված մտահոգությունը՝ որ կառավարությունը, մինչև վերոնշյալ դրույթն ուժի մեջ մտնելը, ներկայացված նախագիծն ընդունելու լիազորություն չունի, համարում ենք փարատված:
 Միաժամանակ հայտնում ենք, որ հաշվի առնելով վիճակախաղերի կազմակերպման գործունեությամբ զբաղվող անձանց կողմից ներկայացված մտահոգությունները, ՀՀ Ֆինանսների նախարարությունը Նախագիծը ՀՀ վարչապետի աշխատակազմ է ներկայացնել ավելի շուտ ողջամիտ ժամկետում, քան նախատեսված է (2020 թ. սեպտեմբերի 3-րդ տասնօրյակ), նախատեսելով՝ որ հնարավորություն է տրվում վիճակախաղերի կազմակերպման գործունեությամբ զբաղվող անձանց համապատասխանեցնել սեփական վարքագիծը Օրենքով և Նախագծով սահմանված պահանջներին, որը պետք է իրականացվի օրենքի և Նախագծի հրապարակումից հետո մինչև դրա ուժի մեջ մտնելը:





